
	Ի կատարումն ՀՀ վարչապետի 2021թ. դեկտեմբերի 7-ի N 42/51.2/41961-2021 հանձնարարականի, ՀՀ ֆինանսների նախարարությունը քննարկել է «Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու և գնման գործընթացը կազմակերպելու մասին» ՀՀ կառավարության որոշման նախագիծը և հայտնում է հետևյալը՝
Նախագծով նախատեսվում է «Զանգեզուրի Պղնձամոլիբդենային կոմբինատ» փակ բաժնետիրական ընկերությունում Բնապահպանության և ընդերքի տեսչական մարմնի կողմից կատարված ստուգումների շրջանակներում հոկտեմբերի 19-ից հետո «Լեռնամետալուրգիայի ինստիտուտ» ՓԲ ընկերության կողմից մատուցված մոլիբդենի ու պղնձի խտանյութերի լաբորատոր փորձաքննության ծառայությունների դիմաց շուրջ 1.6 մլն դրամ վճարելու նպատակով տեսչական մարմնի պահպանման ծախսերում կատարել ներքին հոդվածային վերաբաշխում և ապահովել նշված ծառայությունների ձեռքբերումը ՀՄԱ (հրատապ մեկ անձ) գնման ձևով:   
Նախագծով առաջարկվող գնման գործընթացի կազմակերպման կապակցությամբ, նկատի ունենալով, որ նախագծի 3-րդ կետով նախատեսվում է որոշման պահանջները տարածել կողմերի միջև 2021 թվականի հոկտեմբերի 19-ից փաստացի ծագած հարաբերությունների վրա, այսինքն՝ արդեն իսկ կայացած փաստ է նախագծով սահմանվելիք հարաբերությունների առկայությունը, առաջարկություններ չունենք:
Միաժամանակ Նախագծով առաջարկվող ներքին հոդվածային վերաբաշխումների կապակցությամբ հայտնում ենք հետևյալը՝
Նախագծի նախաբանում հղում է կատարվել «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասին, որի, մասնավորապես, 3-րդ պարբերությամբ սահմանվում է, որ պետական բյուջեի կատարման ընթացքում կառավարությունը, իր սահմանած կարգով, կարող է տվյալ տարվա պետական բյուջեի մասին օրենքով հաստատված հատկացումների ընդհանուր գումարի երեք տոկոսի սահմաններում վերաբաշխել տվյալ օրենքով սահմանված ինչպես ծրագրերի, այնպես էլ ծրագրերի միջոցառումների միջև` դրանց գծով օրենքով հաստատված հատկացումների գումարները: Մինչդեռ, Նախագծով նախատեսվում է իրականացնել բյուջետային ծախսերի տնտեսագիտական դասակարգման հոդվածների գծով հատկացումների ներքին հոդվածային վերաբաշխում ՀՀ 2021 թվականի պետական բյուջեով նախատեսված 1213 ծրագրի 11002՝ «Բնապահպանության ոլորտում վերահսկողության ծառայություններ» միջոցառման շրջանակներում, ինչը համաձայն ՀՀ կառավարության 2020թ. դեկտեմբերի 30-ի N 2215-Ն որոշման N 12 հավելվածով սահմանված կարգի 6-րդ կետի, ինքնուրույն իրականացնում են ծրագրերի միջոցառումները կատարող պետական մարմինները: 
Ելնելով վերոգրյալից, առաջարկում ենք նախատեսվող ներքին հոդվածային վերաբաշխումն իրականացնել ինքնուրույն և ըստ այդմ խմբագրել Նախագիծը: Մասնավորապես՝
[bookmark: _Hlk90044728]1. Նախագծի վերնագիրը շարադրել հետևյալ բովանդակությամբ՝ «Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ լրացում կատարելու և գնման գործընթացը կազմակերպելու մասին»,
2. նախաբանից հանել «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասը» բառերը,
3.  Նախագծի 1-ին կետը շարադրել հետևյալ բովանդակությամբ՝ «Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման N 10 հավելվածում կատարել լրացում՝ համաձայն հավելվածի»,
4. հանել N 1 հավելվածը,
5. N 2 հավելվածի վերնագրում «փոփոխությունները» բառը փոխարինել «լրացումը» բառով:
	1. Ընդունվել է:
2. Ընդունվել է:
3. Ընդունվել է:
4. Ընդունվել է:
5. Ընդունվել է:




